
ABSTRAKT

Ueb aplikacionet janë bërë pjesë e rëndësishme e bizneseve dhe institucioneve në përgjithësi
pasi janë duke mundësuar shkëmbim dhe menaxhim të informacionit nga të gjitha vendet ku
do që ndodhemi, rëndësia e ueb aplikacioneve responsive është një mundësi e mirë për tu
përshtatur pajisjeve të ndryshme. Qëllimi i këtij studimi është të ofrojmë njohuri shtesë rreth
praktikimit të këtyre aplikacioneve nga institucionet e arsimit të lartë, më saktësisht se si këto
ueb aplikacioneve do të mund t’iu ofrojnë studenteve një ambient më të mirë për komunikim
me njeri tjetrin e deri tek menaxhimi më i mirë i qendrave të karrierës ku do të krijohej një
ndërlidhje e biznesit me studentet, e po ashtu qendrat e karrierës do të kryejnë funksionin e tyre
të plotë. Gjatë këtij studimi kemi treguar që përdorimi i ueb aplikacioneve është nevojë e
bizneseve në ditët e sotme, dhe se siguria është aspekt tepër i rëndësishëm në këto aplikacione.
Për menaxhimin sa më efikas të qendrave të karrierës në institucionet e arsimit të lartë kemi
bërë zhvillimin e ueb aplikacionit “UBT CAMPUS”, sistem ky i cili mundëson që në formë
dinamike dhe në përshtatshmëri me të gjitha pajisjet të kemi ndërlidhjen e studenteve,
kompanive dhe qendrave të karrierës.
Pas zhvillimit të ueb aplikacionit për të qenë më të sigurt kemi bërë edhe testimin rreth sjelljes
dhe përformancës së ueb aplikacionit në mënyrë që të ofrojmë një zgjidhje optimale dhe të
sigurt.
Fjalët kyçe: Ueb aplikacion, siguri, responsive, informacion, student, biznese, qendra të
karrierës.

1 HYRJE
Sot kur teknologjia na jep mundësi të mëdha secila kompani apo organizatë dëshiron që
menaxhimin ta bëjë online dhe në mënyrë sa më të lehtë. Kompanitë tani më operojnë në disa
degë të ndryshme me qëllim që me pas një shtrirje më të madhe në treg dhe me qenë më afër
klientëve, ku edhe shpërndarja e informacionit dhe menaxhimi i të dhënave bëhet më
problematik. E mira e aplikacioneve të ditëve të sotme është centralizimi i të dhënave. Një gjë
e tillë mund të bëhet me anë të ueb aplikacioneve, të cilët shfletohen dhe mund të përdorën në
pajisje të ndryshme mobile dhe desktop po ashtu dhe në shfletues të ndryshëm.
Çdo institucion i arsimit të lartë në kuadër të tij ka edhe qendrat për aftësim dhe orientim
profesional të studenteve të njohura si qendra të karrierës. Këto qendra siç është edhe ajo e
kolegjit UBT në Prishtinë për të qenë afër studentëve marrin emailet e tyre dhe i informojnë
për ofertat potenciale dhe të mirat që mund ti gjejnë në treg.
Shumë kompani dhe organizata web app e shohin si domosdoshmëri për biznesin e tyre, mirëpo
pse është kjo? Secili biznes mundet të krijoj një aplikacion në bazë të kërkesave biznesore që
ai i ka në mënyrë që ti përfundoj punët më thjesht dhe ti arrij objektivat në kohë më të shkurtër.
Përfitimet nga një ueb aplikacion janë të mëdha, disa nga to janë: Marketingu, afërsia me klient,
ofrim i mbështetjes për klient, targetim i një numri më të madh të klientëve potencial, barazi
në mjedise biznesore online, centralizim i të dhënave dhe unifikim i metodave të punës.
Në kuadër të kësaj teme do të hulumtojmë ueb aplikacione të cilat ndërlidhen me menaxhimin
e këtyre qendrave, informimin direkt të studenteve dhe mundësin që studentët të shpërndajnë
materiale me rëndësi me njeri tjetrin.

2 SHQYRTIMI I LITERATURES
Në këtë kapitull do të paraqesim shqyrtimin dhe hulumtimet e gjërave me rëndësi që ndërlidhen
me funksionin dhe inkoroporimin e teknologjisë në kampuse universitare.
2.1 Çka janë qendrat e karrierës dhe çka ofrojnë?
Nëse jo të gjithë, shumica e studenteve të kolegjeve ndajnë të njëjtin qëllim, atë të
përfundimit të studimeve të tyre. Disa nga ta nuk vazhdojnë të ndjekin nivelet më të larta të
edukimit, ata përpjekën dhe dëshirojnë të ndjekin qëllimet e tyre në karrierë. Shumica e
kolegjeve dhe universiteteve kanë një zyrë të shërbimit të karrierës, e cila mund të quhet
ndryshe një qendër e karrierës, zyra e vendosjes në karrierë ose zyra e karrierës. Pavarësisht
nga emri, kjo zyrë ofron një sërë shërbimesh për t'i ndihmuar studentët (dhe shpesh të
diplomuarit) që t’ia arrijnë këtij qëllimi. [1]
Më poshtë janë të përmbledhura disa nga gjërat themelore që mund të ofrojnë këto zyra të
shërbimit të karrierës të një institucioni të arsimit të lartë.
•

Marrja e Vendimeve të Karrierës: Një këshilltar në zyrën e shërbimeve të karrierës
mund t'ju ndihmojë të zgjidhni karrierën tuaj nëse nuk keni ide se çfarë doni të bëni ose
nëse jeni të prirur drejt një profesioni të veçantë. Ai ose ajo do të përdorë mjetë
vetëvlerësimi për të shqyrtuar vlerat, personalitetin, interesat dhe aftësitë tuaja dhe
pastaj, bazuar në rezultatet, ose sugjeron disa opsione të mundshme ose ju ndihmon të
kuptoni nëse karriera që keni në mendje është e përshtatshme për ju. Këshilltari i
karrierës më pas do t'ju ndihmojë të vendosni se cilat fusha akademike do t'ju ndihmojnë
të përmbushni qëllimet tuaja.

•

Hulumtimi i Karrierës: Ju mund të shkoni në zyrën e shërbimeve të karrierës për të
mësuar rreth profesioneve të ndryshme, gjë që do t'ju duhet të bëni kur përpiqeni të
vendosni se cilën duhet zgjedhur. Një këshilltar do t’ju drejtoj drejt burimeve që mund
të përdorën për mbledhjen e informatave që duhet të përfshijë një përshkrim punë,
shkollimin dhe kërkesat tjera të punës , fitimet dhe perspektiven e punës. Zyrat e
shërbimeve të karrierës zakonisht mbajnë biblioteka që përmbajnë informata lidhur me
karrierën. Shumica e mbajnë faqet e internetit (website) që ju ofrojnë informata online.
Zyra e shërbimeve të karrierës duhet gjithashtu të ketë një bazë të dhënash të të
diplomuarve të cilët janë të gatshëm të diskutojnë karrierën e tyre me studentët e
tanishëm.

2

•

Shkruarja e rezymesë: Zyrat e shërbimeve të karrierës ndihmojnë studentët të
shkruajnë rezymetë e tyre. Ata shpesh mbajnë mbledhje punë dhe sigurojnë seanca njënë-një gjatë së cilës ata japin kritika për rezymetë e tyre.

•

Përgatitja e Intervistës së Punës: Zyrat e shërbimeve të karrierës zakonisht ofrojnë
punëtori për t'ju ndihmuar të mësoni se si të paraqiteni mirë në një intervistë punë. Ata
ndonjëherë ofrojnë sesione provuese intervistimi ku mund të praktikoni aftësitë tuaja.

•

Për rekrutimin në kampus: Zyrat e shërbimeve të karrierës mbajnë raporte të punëve.
Ata po ashtu publikojnë hapje punë me gjysmë orar për studentët e tanishëm. Disa
gjithashtu i sinjalizojnë studentët për praktika, edhe pse kjo ndonjëherë trajtohet nga
një departament i veçantë. Zyrat e shërbimeve të karrierës zotërojnë panaire punë gjatë
së cilës punëdhënësit vizitojnë kampusin për të rekrutuar studentët që janë gati të
diplomohen.

•

Menaxhimi i dokumenteve kualifikuese: Zyrat e shërbimeve të karrierës ndonjëherë
mbajnë skedarë të studentëve që përmbajnë letra rekomandimi nga. Ata pastaj mund ti
përcjellin këto letra punëdhënësve të mundshëm dhe të diplomuarve sipas kërkesës së
studentit.

•

Sistemi i Menaxhimit të Karrierës: Studentët mund të kenë qasje në sistemin e
menaxhimit të karrierës së kolegjit ose në portalin e punës, për të parë listat e punëve
dhe praktikave, regjistrohen në punëtori dhe planifikojnë me këshilltarët emërimet mbi
rekrutuesit në kampus. Ata gjithashtu ngarkojnë rezymetë në një bazë të dhënash që
mund të kërkohen, të cilat punëdhënësit mund t'i përdorin për të rekrutuar aplikant.

•

Këshillimi i diplomuareve: Zyrat e shërbimeve të karrierës mund t'u ndihmojnë
studentëve të diplomuar të vendosin nëse kjo shkollë është një opsion i qëndrueshëm
bazuar në aspiratat e karrierës dhe përformancën e tyre në kolegj. Ata mund të
ndihmojnë studentët të zgjedhin programin e përshtatshëm.

2.1.1 Cilat janë problemet me të cilat përballën këto qendra
Tri nga 10-te problemet e parashtruara nga

Graduate Management Admission

Councill® (GMAC®), që është një organizatë që merret me hulumtimin e tregut dhe zhvillimin
profesional nëpër shkolla të larta janë: Pa mjaftueshëm para, kohë apo burime; Jo mjaftueshëm
rekrutues; si dhe jo mbështetshmëri e stafit [2].

Ajo çka synohet në ditët e sotme është që punët të kryhen në kohë sa me të shkurt e cila do të
sillte edhe përfitime me të shpejta.
Shpesh her ndodh që kompani të ndryshme të mos dinë të hulumtojnë tregun dhe të mos gjejnë
personat e duhur për një punë edhe pse ata janë të gatshëm duke pritur për atë punë. Me një
hapësirë bashkëpunuese duke patur brenda rrjetit të gjitha kompanitë secila kompani dhe secili
student do ta ketë lidhjen e vet me punën, kompaninë respektivisht studentin për të cilin është
adekuat.
Jo mbështetshmëri e stafit lidhet me atë se sado që një staf është i përgatitur për punë sot
nevojitet që ju të jeni në secilën pjesë të tregut, të mbuloni tregun për 360 shkalle. E kjo mund
të arrihet vetëm me një bashkëpunim të ndërsjellë ndërmjet të gjithë aktoreve influencues në
një hapësirë ku të gjithë do të mund ti paraqitnin interesat e veta.
2.2 A është teknologjia një opsion për këto qendra të karrierës
Duke u bazuar në një studim të 1658 studentëve universitarë, dokumenti identifikon 11
përfitime digjitale të dallueshme - duke filluar nga fleksibiliteti i kohës dhe vendit, lehtësia e
organizimit dhe menaxhimit të detyrave të studimit deri të aftësia për të rishikuar materialet
mësimore dhe për të mësuar në më shumë forma vizuale. Ndërsa këto të dhëna konfirmojnë
teknologjitë digjitale si kyçe për mënyrat në të cilat studentët përjetojnë studimet e tyre, ata
gjithashtu sugjerojnë se teknologjitë digjitale nuk po "transformojnë" natyrën e mësimdhënies
dhe të mësuarit universitar. Si të tillë, profesorët universitarë ndoshta duhet të durojnë
“entuziazmat” për atë që mund të arrihet përmes të mësuarit teknologjik. [3]
Pra, po teknologjia është një opsion i pashmangshëm në ditët e sotme duke pasur parasysh disa
të mira që na mundëson duke filluar që nga një bashkëpunim më i mirë ndërmjet nxënëseve,
bashkëpunim ndërmjet nxënëseve dhe mësimdhënësve e duke vazhduar me mundësin që na
japin për të vizualizuar teori që janë vështirë të shpjegueshme nga mësimdhënësit, e duke
përfunduar tek marrja në kohë reale e të gjitha zhvillimeve në arsim dhe në treg të punës nëpër
universitet dhe tregje në nivel global.
Sot ekziston mundësia që të gjithë ata që kanë mundësinë e përdorimit të teknologjisë të jenë
të barabarte sikurse në marrjen e dijes po ashtu edhe në tregun e punës, në që jetojmë në një
shtet të vogël siç është Kosova sikurse ata që jetojnë në metropole botërore, pasi që të gjithë
jemi një “click” larg informacionit.

2.2.1 Pse duhet të shkohet nga ueb aplikacionet
Ueb aplikacionet janë bërë një komponent thelbësore e biznesit në ditët e sotme. Duke
përdorur web aplikacionet, bizneset tani mund të zhvillohen dhe të bëhen më të thjeshta, dhe
të arrijnë objektivat e tyre shumë më shpejt. Këto aplikacione mund të ndihmojnë targetimin e
klientëve dhe konsumatorëve të shumtë në një kohë. Organizatat po përqafojnë me shpejtësi
këtë aspekt të internetit duke krijuar aplikacione për web me ndihmën e zhvilluesve për të
përmbushur kërkesat e tyre të biznesit. Aplikacionet në ueb janë të rëndësishme për një numër
arsyesh siç janë: Marketing dhe branding, mbështetje ndaj konsumatorëve si dhe avantazhi
kompetitiv. [4]
Por pse duhet të shkohet nga web aplikacionet e jo nga një lloj tjetër i aplikacioneve?- Ka
shumë arsye por kryesorja është sepse na mundëson të jemi kudo, në secilën pajisje të
përdorshme në internet, duke u nisur nga pajisjet mobile e deri tek ato stacionare nëpër shtëpi
apo zyre. Ueb aplikacionet mund të jenë “responsive” në secilën pajisje pa patur nevojë me
humb përmbajtje apo informata.
2.2.2 Teknologjitë e përzgjedhura për zhvillimin e uebit
Pjesë mjaftë e rëndësishme është përdorimi i teknologjive adekuate në ndërtimin e
këtyre web aplikacioneve. Ajo çka në duhet të përdorim është hiq me pak e as me shumë se sa
ajo çka i plotëson kërkesat e klientëve dhe kërkesat e sistemit. Po ashtu në zgjedhjen e
teknologjive duhet patur parasysh edhe ndryshimet që mund të vijnë në të ardhmen si dhe
zgjerimet që mund të bëhen në sistem.
Ne zgjedhjen e teknologjive po ashtu duhet të kemi parasysh nder veprimin e teknologjive me
njëra tjetrën dhe kombinimin e tyre në mënyrë që me pas një kombinim adekuat dhe funksional
në arritjen e qëllimeve tona. Synimi ynë në këtë pjesë është që ti shfaqim teknologjitë që na
mundësojnë krijimin e një uebi dinamik.

Figura 1 A dynamic client/server request/response sequence [5]

PHP
PHP është gjuhë e popullarizuar skriptuese për përdorim të përgjithshëm, që është e veçanërisht
e përshtatshme për zhvillim të uebit. E shpejt, fleksibile dhe pragmatike, PHP mundëson
gjithçka duke filluar nga blogu personal deri tek websitet me të popullarizuara. [6]
Me përdorim të PHP është një çështje e thjesht për të bërë uebin tuaj dinamik. Kur ju i jepni
faqeve shtojcën .php, ato kanë qasje të menjëhershme në gjuhë skriptuese. Nga pamja e
zhvilluesve krejt çka duhet bërë është shkrimi i një kodi si në vijim:
<?php
echo "Today is“. date("l") . ". ";
?>
Here's the latest news.

Hapja e tagut <?php i tregon ueb serverit që me laju PHP programin me interpretua të gjithë
kodin deri tek mbyllja ?>. Jashtë këtij konstrukti gjithçka dërgohet tek klienti si direkt HTML.
Pra, me PHP tag në ndërtojmë funksionin e datës duke u bazuar në ditën që jemi dhe outputi
final për ditën e caktuar (p.sh. e mërkurë) do të jetë:
Today is Wednesday. Here's the latest news.

PHP është një gjuhë mjaftë fleksibile në të shkruar, dhe shumë nga zhvilluesit e vendosin PHP
direkt në kod si në vijim:
Today is <? php echo date ("l") ;?>. Here's the latest news.

Duke përdorur PHP, ju keni kontroll të pakufizuar mbi serverin tuaj të internetit. Nëse keni
nevojë për të modifikuar HTML, përpunoni një kartë krediti, shtoni detaje të përdoruesit në një
bazë të dhënash ose merrni informacion nga një faqe interneti e palës së tretë, ju mund të bëni
të gjitha nga të njëjtat file PHP në të cilët ndodhet vetë HTML. [7]
MySQL [8]
Nuk do të kishte aspak kuptim që me pas mundësi me ndërrua outputin e HTML në mënyrë
dinamike pa pasur mundësi që me gjurmua dhe me ruajt ato ndryshime që i bëjnë përdoruesit.
Në ditët e hershme të Web-it, shumë faqe përdorën file tekstesh "flat" për të ruajtur të dhëna të
tilla si emrat e përdoruesve dhe fjalëkalimet. Por kjo qasje mund të shkaktojë probleme nëse
file nuk u mbyll në mënyrë korrekte kundër korruptimeve dhe nga qasjet e shumëfishta të
njëkohshme. Po ashtu këto file me kalimin e kohës bëheshin me të mëdhenjë dhe me të zorshëm
për menaxhim.
Kjo është arsyeja pse relational databases with structured querying u bënë esenciale. Pasi që
MySQL është pa pagese dhe na mundëson data baza të shpejta dhe komfor kërkesave tona ajo
është bërë me e përdoruara. Përveç Insertimeve dhe Selektimeve duke përdorur MySQL ju
mund të bëni kërkime të avancuara, duke bashkuar disa tabela dhe nxjerr të dhëna të ndryshme
duke përdorur kritere të ndryshme.
JavaScript [9]
U krijua për të mundësuar qasje skriptuese në të gjithë elementet HTML. Me fjalë të tjera,
mundëson qasje dinamike me interaksionin e përdoruesit, së bashku me CSS, JavaScripta është
fuqia prapa ueb faqeve dinamike që ndryshon para syve të përdoruesve në vend se me u kthy
një faqe tjetër nga serveri. JavaScripta ndonjëherë mund të ketë problem për t’u përdorur në

shfletues të ndryshëm për shkak të mënyrës së implementimit nga zhvilluesit e shfletuesve, por
me poshtë kemi një shembull se si funksionon tek të gjithë shfletuesit:
<script type="text/javascript">
document.write("Today is " + Date() );
</script>

Kjo copë kodi i tregon shfletuesit që të interpretoj gjithçka që gjendet brenda tagave skriptues
si JavaScript, e shënon fjalën Today e me pas e lexon funksion nga JavaScripta.
Përdorimi CSS
CSS tani ofron një nivel të ri të uebit dinamik, disa gjëra që më parë janë mundësuar vetëm nga
JavaScripta tani mundësohen edhe nga CSS si p.sh. transformime të animuara dhe kalimi në
faqe tjetër. CSS mundëson stilizimin e HTML elementeve, ndryshimin e dimensioneve dhe
pozicioneve. Përdorimi i CSS është i lehtë si me i fut disa rregulla të reja brenda style tagjeve
si p.sh.
style>
p{
text-align:justify;
font-family:Helvetica;
}
</style>

Bootstrap
Bootstrap është framework më i popullarizuar HTML, CSS dhe JS për të zhvilluar ueb faqe
responsive, dhe mobile-first website [10] ( duke ju qas nga pajisjet më të vogla në fillim).
2.3 Udhëzime mbi përdorimin e duhur të teknologjisë në institucione edukative [11]
Anëtarët e komunitetit universitar inkurajohen të përdorin burimet që janë në
dispozicion në rrjetin e gjerë të kampusit dhe në internet. Qasja në këto burime ofrohet për
studentët, fakultetin dhe stafin për një larmi të qëllimeve. Këto burime janë të kufizuara edhe
pse si një individ i përdor ato mund të ndikojë në punën e anëtarëve të tjerë të bashkësisë
universitare dhe më gjerë. Është e rëndësishme që përdoruesit e universitetit të jenë të
vetëdijshëm për obligimet e tyre individuale dhe çfarë përbën përdorimi dhe sjellja e duhur.
Në përgjithësi, mendimi praktik është një udhëzues i shkëlqyer për atë që përbën sjelljen e
duhur dhe përdorimin e këtyre burimeve. Përdoruesit duhet të shfrytëzojnë burimet në një

mënyrë që është në përputhje me objektivat mësimore, kërkimore, publike dhe administrative
të universitetit.
Përdorimi dhe sjellja e duhur tregon një respekt për:
-të drejtat e të tjerëve ndaj privatësisë;
-të drejtat e pronësisë intelektuale (p.sh., licencat dhe të drejtat e autorit)
-pronësinë dhe kujdestarinë e të dhënave dhe burimeve të informacionit;
-mekanizmat e sistemit të dizajnuara për të kufizuar qasjen;
-përdorimi etik i burimeve shtetërore; dhe
-të drejtën e individëve për të qenë të lirë nga kërcënimet, ngacmimet dhe bezditë të
pajustifikuara.
Përdoruesit duhet të vënë në dukje se përdorimi i tyre mbulohet nga ligjet federale dhe
shtetërore, si dhe politikat universitare. Shkelja e ligjeve shtetërore dhe federale ose e politikave
universitare mund të rezultojë në pezullimin e menjëhershëm të privilegjeve të qasjes, me
referimin tek autoritetet përkatëse universitare për shqyrtimin e dënimeve të tjera të
përshtatshme.
Sjelljet që mund të krijojnë këto probleme bien në kategoritë si më poshtë. Kjo listë, megjithëse
nuk është e plotë, duhet të ofrojë bazën e asaj që përbën sjellje ilegale ose jo etike online.
Grabitjet
Përdoruesit nuk mund të përpiqen të fitojnë qasje në sistemet kompjuterike në apo jashtë
kampusit në të cilin nuk u është dhënë qasje.
Vjedhjet
Sipas kushteve të Konventës së Bernës dhe ligjeve mbi të drejtën e autorit të Shteteve të
Bashkuara dhe shumicës së vendeve të tjera, të gjitha pronat intelektuale u jepet mbrojtja e të
drejtës së autorit sapo të jetë e angazhuar në një medium të prekshëm, duke përfshirë
informacionin që vendoset në dosjet kompjuterike.
-Përdoruesit nuk mund të kopjojnë ose shpërndajnë softuer apo informacione të tjera,
pavarësisht nëse janë të mbrojtura ose jo, pa lejen eksplicite të pronarit.

-Përdoruesit nuk mund të përpiqen të anashkalojnë mbrojtjen e kopjimit në softuerin komercial.
(Sipas Politika për Software-in e Mikrokompjuterit me të Drejtën e Autorit për më shumë
informacion).
Shqetësimet dhe ngacmimet
Përdoruesit nuk mund ta përdorin rrjetin në asnjë mënyrë për të ngacmuar një përdorues tjetër
të rrjetit.
Manipulimet
Përdoruesit nuk mund të përpiqen qëllimisht të prishin punën e një sistemi kompjuterik ose një
rrjeti, në ose jashtë kampusit.
Përdoruesit nuk duhet të përpiqen të thyejnë sigurinë e sistemit.
Përdoruesit nuk mund të ri-konfigurojnë sistemet kompjuterike për të penguar ose
kompromentuar ndryshe funksionin e tyre të synuar ose për t'i bërë ato pjesërisht apo tërësisht
të papërdorshëm nga të tjerët.
Përdoruesit nuk duhet të përpiqen të shkatërrojnë ose ndryshojnë të dhëna ose softuer që u
përkasin përdoruesve të tjerë.
Përdoruesit e Rrjetit për Residential Computing (ResNet) nuk duhet të modifikojnë ndonjë
instalim elektrik ose të zgjerojnë ResNet për të siguruar qasje tek cilido jashtë vendeve të
caktuara.
Përgjimi
Të gjitha informatat në një sistem kompjuterik "i përket" dikujt; disa mund të jenë informacione
personale ose private dhe disa mund të jenë konfidenciale, siç janë sekretet tregtare ose
materiali i klasifikuar.
Përdoruesit nuk mund të lexojnë, ekzekutojnë ose qasen në një file në pronësi ose në kujdestari
të një përdoruesi tjetër përveç nëse leja është dhënë nga pronari ose kujdestari.
Përdoruesit nuk mund të tentojnë të ndërpresin transmetimet e destinuara për përdoruesit e tjerë
të rrjetit.

Falsifikimi, shpërndarja e fjalëkalimeve, vjedhja e fjalëkalimeve
Përdoruesit nuk mund të bëjnë përpjekje për të imituar apo shtirur një individ tjetër duke
dërguar informacion të falsifikuar siç është e-mail.
Përdoruesit nuk duhet të japin fjalëkalimin e tyre askujt.
Përdoruesit nuk mund të kërkojnë të përcaktojnë fjalëkalimin e një personi tjetër, nëpërmjet
thyerjes, deshifrimit, përgjimit ose formave të tjera.
Neglizhenca dhe keqpërdorimi
Përdoruesit kanë përgjegjësi të përgjithshme për veprimtarinë informatike që kryhet në
llogaritë e tyre.
Përdoruesit janë përgjegjës për çdo file të ruajtur në llogaritë e tyre dhe për veprimtarinë
informatike të gjeneruara nga llogaritë e tyre.
Llogaritë kompjuterike zakonisht iu kufizohen : studentëve aktualisht të regjistruar; fakultetit;
dhe stafit. Individëve ose organizatave që nuk janë të lidhur me universitetin nuk u jepen
llogari, përveç nëse miratimi specifik është dhënë nga Presidenti ose nga i emëruari i tij / saj.
Përdoruesit nuk mund të përdorin burimet e informatikës dhe rrjetit të universitetit për
aktivitete personale ose fitim-marrëse.
Përdorimi i postës elektronike
Anëtarët e komunitetit universitar inkurajohen të përdorin postën elektronike, ose e-mail, për
aktivitetet e lidhura me universitetin dhe për të lehtësuar shkëmbimin efikas të informacionit
të dobishëm. Qasja në E-mail është një privilegj, dhe këtë privilegj përgjegjësitë të caktuara e
shoqërojnë. Përdoruesit e e-mail pritet të jenë etik dhe të përgjegjshëm në përdorimin e tyre të
kësaj teknologjie. Mesazhet e postës elektronike duhet të plotësojnë të njëjtat standarde për
shpërndarje ose shfaqje si dokumente ose instrumente të prekshme (të kopjuara). Autori duhet
të jetë i qartë dhe saktë i identifikueshëm në të gjitha komunikimet elektronike. Autori i një
mesazhi në E-mail nuk duhet të fshehë kurrë apo ta paraqesë gabimisht emrin ose lidhjen e tij
për të shkëputur veten nga përgjegjësia për veprimet e tij. Ndryshimi i burimit të një mesazhi
elektronik ose postimi i tij është gjithmonë jo etik dhe mund të jetë i paligjshëm.
Përdoruesit e e-mail duhet të jenë të ndjeshëm ndaj kufizimeve të natyrshme të burimeve të
rrjetit të përbashkët. Asnjë sistem i sigurisë kompjuterike nuk mund të parandalojë absolutisht

një person të caktuar nga qasja e paautorizuar në informacionin e ruajtur. Ndërsa universiteti
nuk ka interes në rregullimin e përmbajtjes së postës elektronike, ajo nuk mund të garantojë
fshehtësinë ose konfidencialitetin e dokumenteve elektronike. Gjykimi i mirë dikton që
mesazhet e postës elektronike të krijohen dhe të transmetohen me kuptimin se e-mail nuk është
më i sigurt se format e tjera të komunikimit dhe se e-mail mund të jetë një mjet i papërshtatshëm
për transmetimin e informacionit personal ose konfidencial.
Përdoruesit e postës elektronike duhet të respektojnë të drejtat e të tjerëve dhe nuk duhet të
dërgojnë materiale abuzive, kërcënuese ose ngacmuese për përdoruesit e tjerë. Ndërkohë që
debati mbi çështjet kontroverse është i pashmangshëm dhe thelbësor, është përgjegjësia e secilit
përdorues që ta bëjë këtë në një mënyrë që përparon shkakun e të mësuarit dhe mirëkuptimit të
ndërsjellët.
Përdoruesit e e-mail pritet të promovojnë përdorimin efikas të burimeve të rrjetit në përputhje
me qëllimet mësimore, kërkimore, publike dhe administrative të universitetit. Përdoruesit
duhet të tregojnë konsideratë për të tjerët dhe të përmbahen nga angazhimi në aktivitete që do
të ndërhynin në punën e të tjerëve ose në ndonjë mënyrë tjetër do të prishin përdorimin e synuar
të burimeve të rrjetit. Përdoruesit e e-mail duhet të shmangin praktikat e dëmshme dhe
shkatërruese, siç janë nisja ose përcjellja e "letrave me zinxhirë" ose "transmetimi i
mesazheve".
E-Mail dhe burime të tjera të rrjetit nuk mund të përdoren për qëllime komerciale ose për
përfitime personale (Kodi Gusht 403.273d, Kodi Penal 39.02a). Kjo nuk përjashton përdorimin
e e-mailit për të ndihmuar në hetimin dhe mbështetjen e produkteve të shitësit, siç është
diskutimi i avantazheve dhe disavantazheve relative të produktit nga përdoruesit e produktit,
shpërndarja e informacionit ose materialit mbështetës teknik sipas kërkesës ose përgjigjet e
shitësit për pyetjet rreth produkteve të tyre. Nuk është e përshtatshme që të reklamohen gjërat
personale përmes E-mail.
Standardet e njëjta të sjelljes priten nga studentët, fakultetet dhe stafi në lidhje me përdorimin
e telefonave, bibliotekave, postës së kampusit dhe burimeve të tjera institucionale. Përdoruesit
do të mbahen jo më pak përgjegjës për veprimet e tyre në situatat që përfshijnë E-mail se sa ata
në trajtimin e burimeve të tjera universitare. Përdoruesit priten të respektojnë kufizimet e
sigurisë për të gjitha sistemet dhe informacionet në të cilat ata kanë qasje. Përdoruesit e e-mail
duhet të shmangin çdo komunikim ku kuptimi i mesazhit, ose transmetimi ose shpërndarja e
tij, do të ishte ilegal, jo etik ose i papërgjegjshëm. Sjellja që përfshin përdorimin e burimeve të
12

informacionit për të shkelur një politikë ose rregullore të universitetit, ose për të shkelur të
drejtat e tjetrit, është një keqpërdorim serioz. Një sjellje e tillë qon drejt fyerjes ndaj përdoruesit
ndaj kufizimeve të privilegjeve të tyre të informatizimit dhe veprimeve të tjera disiplinore sipas
situatës.
2.4 Përparësitë e përdorim të teknologjisë në institucionet e arsimit të lartë
E ardhmja e sistemit edukative përcaktohet praktikisht nga zhvillimi i teknologjisë. Shumë
mësimdhënës ende mendojnë se teknologjia është burim i dekoncentrimit të studenteve. Por,
një përdorim i duhur i teknologjisë i mundëson studenteve që të kuptojnë me lehtë dhe me qartë
temat e mbuluara në mënyrë teorike. Teknologjia mundëson një dimension tjetër të mësim
nxënies, nëse ende keni dyshime që ta përdorni apo jo teknologjinë në institucione të arsimit të
lartë këtu do ti përmendim disa nga të mirat që ofron përdorimi i teknologjisë:
Teknologjia e bënë bashkëpunimin më efektiv ! – të gjithë bashkëpunimin e mendojmë si
në mënyrë tradicionale me anë të takimeve në klasa mirëpo tashmë bashkëpunimi ka marr
dimension tjetër. Paramendoni disa grupe të studenteve duke shprehur idetë dhe mendimet e
tyre ku jo të gjithë do të kenë hapësirë e vet për të shprehur mendimet e tyre. Ndërsa, tani kemi
vegla që na mundësojnë të bashkëpunojmë nga shtëpia duke u lidhur në rrjet dhe kjo e bën me
efektive pasi që secili student e ka hapësirën e vet të të shprehurit.
Teknologjia e bënë mësimin në distancë më të lehtë se kurrë më parë! – Pa të mirat e
teknologjisë njerëzit nuk do të mund të kenë qasje në cilindo dokument që ata dëshirojnë në
çfarëdo kohe. Virtual lessons tani janë duke u përhapur çdo ditë e me shumë dhe duke u bërë
një mundësi e mire për studentet pasi që ata mund ti ndjekin mësimet në çfarëdo kohe që ju
përshtatet dhe nga çfarëdo vendi ku gjenden.
Teknologjia mundëson me i vëzhgua studentet më lehë ! – Shpesh her na ndodh që studentet
të marrin merita me pak ose më shumë se sa që kanë punuar. Me ardhjen e teknologjisë
mundësohet që secili student të përcillet në mënyrë më të saktë. Po ashtu duke u bazuar në
temën time të diplomës vëzhgimi i duhur i studenteve do të mundësonte që të bëhej një
klasifikim më i mirë i studenteve të cilët kanë nevojë për tregun e punës më shumë, e cilët
tashmë kanë gjetur punë njëherë nga qendra e karrierës.
Teknologjia ofron qasje të informatave në kohë reale! – Shpërndarja e informatave dhe
qasja në informata është ndoshta gjeja më e mirë të cilën e ka mundësuar teknologjia. Përderisa
profesorët tanë kur kanë qenë student është dashur të kalojnë kohë të shumta për të gjetur një
dokument që ju nevojitet tashmë teknologjia na mundëson që ta kërkojmë atë dokument brenda

pak sekondave. Po ashtu, shpërndarja e njohurive mund të bëhet fare lehë me anë të
teknologjisë tek koleget dhe të interesuarit e tjerë brenda asaj fushe.
Teknologjia e bënë mësimin me të lehtë! – Pa dyshim shumë profesorë është dashur të
kthehen dhe të përsërisin teoritë e tyre disa her tek studentet të cilën nuk e kanë pasur të qartë
një problem të caktuar, me ardhjen e teknologjisë kjo nuk paraqet ndonjë problem pasi
profesorët kanë mundësi që me anë të slideve apo video vizualizimeve të ndryshme ti
shpjegojnë temat e tyre.
2.5 Mangësitë e përdorimit të teknologjisë në institucione e arsimit të lartë
Si çdo gjë tjetër edhe përdorimi i teknologjisë ka të metat e veta. Duke parë hulumtime të
ndryshme në internet kemi parë disa nga të këqijat që mund të ketë përdorimi i teknologjisë në
institucione të arsimit të lartë:
- Shumë profesor do të kërkojnë trajnime se si të aplikohet teknologjia në këto institucione.
- Pronësia intelektuale do të jetë vështirë për t’u mbrojtur, pirateria do të jetë e pashmangshme.
- Potencial për të ulur koston e përgjithshme të arsimit personal.
- Vështirë për t’u siguruar, ekziston rreziku i madh për të ndërhyrë në dosje
- Keq përdorimi i hapësirës së lejuar për qëllime tjera të pa destinuara për atë hapësirë.

2.6 Sa janë të sigurta këto aplikacione
Gjithçka që gjendet në internet nuk mund të quhet plotësisht e sigurt. Ajo çka ekspertet e
sigurisë në web aplikacione synojnë të arrijnë është që aplikacioni i tyre të jetë sa me i sigurt.
Ata ndërtojnë skenarë të mundshme të sulmeve që mund ti kenë në mënyrë që me arrit me i
parandalua sulmet e mundshme duke përdor teknologji si dhe masa të tjera të sigurisë.
2.6.1 Cilat janë masat që merren për të ofruar siguri më të madhe [12]
Masat që duhen të merren për të pasur një siguri më të madhe në këto web aplikacione janë të
ndryshme varësisht se nga cili kënd i shikojmë, si përdorues apo si zhvillues të këtyre
aplikacioneve.
Si përdorues ajo çka duhet të bëni është:
- Mos u kyçni në aplikacione kritike(me rëndësi) nga kompjuterët publike.

- Mos e ruani username dhe fjalëkalimin në kompjuterë Workstation.
- Mos harroni të çkyçeni në fund të sesionit.
- Përdorni kombinime të ndryshme të kyçës për web aplikacione të ndryshme.
- Rregullisht ndërroni paswordin për aplikacione kritike.
- Raporto sjelljes jo normale në ISP.
- Sigurohu që sistemi operative dhe aplikacionet si p.sh. shfletuesit janë komplet dhe të
përditësuar.
- Instalo firewall dhe antivirus.
- Mos shkarko softuerë apo plug-ins nga burime të panjohura.
Ndërsa sa i përket anës së zhvilluesve aspektet që duhet të trajtohen me kujdes për të
pasur një web aplikacion sa më të sigurt janë:
-Përdor validim standard të inputeve
-Kodim i fuqishëm i outputin
-Specifiko kodimin e outputin (si ISO 8859-1 apo UTF 8)
-Shiko për gabime të pa autorizuara
-Shmangu mesazheve të detajuara të gabimeve
-Tregoni kujdes kur ti ruani gjërat
-Mos përdorni ndërfaqe dinamike të query
-Përdorni referenca indirekte të objekteve
-Shto firewall për të parandaluar web serverët me bo lidhje të reja në website të jashtëm dhe në
sisteme të brendshme.
-Implemento “chroot jail”
-Shmangu nga ekspozimi i referencave të objekteve private nga përdoruesit sa her që të është
e mundur.
-Për të dhëna sensitive ri-verifiko transaksionet
-Mos përdor GET për të dhëna sensitive ose për të kryer transaksione me vlerë.

2.8 Metodat e zhvillimit dhe organizimi
Në kuadër të zhvillimit të projekteve në inxhinieri softuerike duke përfshirë edhe ueb
aplikacionet janë metodologji të ndryshme të cilat mundësojnë krijim dhe menaxhim të të gjithë
procesit të zhvillimit. Qasja ndaj këtij punimi do të jetë me anë të metodologjisë agjile e cila
më së miri në ditët e sotme reprezentohet me anë të frameworkut të SCRUM. Arsyet pse
zgjedhim metodologjitë agjile janë:
-Sepse na mundësojnë kthime mbrapa
-Dalje më të shpejt në treg me modulet me kritike
-Ofrimi i prototipave tek klientët
-Mbajtje e klientëve afër gjatë kohës së zhvillimit
-Prioritizim të gjërave në bazë të vlerës së tyre
-Ekipe më të vogla dhe më të sinkronizuara
2.9 Metodat e testimit
Black Box Testing i njohur ndryshe edhe si testim i sjelljes së softuerit është metodë e testimit
të softuerit t’u testuesi nuk e din strukturën e brendshme të ndërtimit, dizajnin e as mënyrën e
implementimit të pjesës të cilën e teston. Këtë metodë e kemi përdorur për të testuar sjelljen e
ueb aplikacionit te ndërtuar si rast studimi për këtë temë te diplomës.

Figura 2 Black Box Testing

Kjo metodë është emëruar kështu sepse në sytë e testuesit është krejtësisht si një kuti e zeze në
të cilën nuk mund të sheh asgjë. Kjo metodë e testimit na mundëson me gjet gabime në këto
kategori:
-

Funksione që nuk ekzistojnë apo që janë gabim të implementuara

-

Interface errors se a funksionon softueri si një njësi
16

-

Gabime në strukturë të të dhënave

-

Gabime në funksionalitet(sjellje)

-

Gabime në inicializime dhe terminime

-

Gabime në inpute të të dhënave

Black Box Testing bën testim të aplikacioneve nga këndi i përdoruesit duke bërë testime në
bazë të rasteve të përdorimit, duke parashikuar rezultatet e pritshme dhe nëse rezultati pas
testimit është i njëjtë me rezultatin e parashikuar atëherë testi ka dal i suksesshëm.

2.11 Krahasimi i zgjidhjes tonë me shembuj të ngjashëm
Duke dashur që me ofrua një zgjidhje sa më të mirë ne do të analizojmë dhe krahasojmë edhe
mënyrën se si e bëjnë universitetet e tjera menaxhimin e qendrave të karrierës dhe informimin
e studenteve drejt orientimit profesional.
2.11.1 Zgjidhja jonë në krahasim me kolegjin UBT
Qendra e karrierës së kolegjit UBT funksionon me një zyre fizike dhe kryen aktivitet e saj
vetëm brenda objektit të kolegjit. Informimin e studenteve e bënë me anë të mesazheve me email adresë që është me domen të ubt-së. Ajo gjatë informimit të studenteve nuk bënë
përzgjedhjen e tyre por i njëjti e-mail i dërgohet të gjithë studenteve që gjenden në data bazë
pa marr parasysh se një grupi të studenteve fare nuk ju intereson ajo ngjarje apo ai njoftim.
Kompanitë për të shfaqur ndonjë ofertë duhet që fillimisht ti drejtohen zyrës së qendrës së
karrierës e më pas ajo ti dërgoj e-mail studenteve për atë ofertë. Ajo çka ne dëshirojmë të
ofrojmë me zgjidhjen tonë është një mjedis ku ju do përzgjidheni në bazë të asaj se çka jeni i
interesuar dhe kompanitë do të kenë mundësi të ju takojnë juve drejtpërdrejt si dhe ju të shihni
ofertat në bazë të kategorive të caktuara.
Një e metë tjetër e qendrës së karrierës është se ata nuk i kanë CV e studenteve të interesuar,
ndërsa me zgjidhjen tonë studentet do të kenë mundësinë që me ofrua veten para tregut të punës
duke ngarkuar CV dhe interesat e tyre.

2.11.2 Zgjidhja jonë në krahasim me Universitetin e Prishtinës
Edhe pse një universitet publik dhe me një periudhë të gjatë të funksionimit Universiteti publik
i Prishtinës “Hasan Prishtina” ende nuk ka arritur që të ofroj një zgjidhje online në mënyrë që
me ofrua qasje 24/7 dhe nga cili do vend për studentet e tij. Një përpjekje mjaftë e mirë është
bërë me aplikacioni që është në ueb dhe mobile i quajtur “E-Karriera” i cili ju mundëson
studenteve me kërkua pune, me mbush CV dhe të dhënat tjera personale, me tregu interesat e
tyre por i cili ende ka mbetur vetëm si projekt i pa vënë në funksion. Krijimi i një ambienti
dinamik në këtë aspekt nuk është fare i lehtë sa i përket zgjidhjes financiare, për këtë arsye
Universiteti i Prishtinës në këto dite është ndihmuar nga ambasada Amerikane për një zgjidhje
rreth qendrave të karrierës.
Por ajo çka ne ofrojmë më shumë se sa ajo zgjidhje është një mjedis interaktiv ku përveç qasjes
së studenteve edhe kompanitë e ndryshme do të mund direkt të postonin shpallje dhe të
kontaktonin studentet në bazë të CV-ve të tyre, pasi që zgjidhja e UP-së mundëson vetëm kyçje
për studentet e saj dhe shtim të përmbajtjes vetëm nga studentet dhe admini i faqes.

Konkludimi rreth shqyrtimit të literaturës
Duke shqyrtuar të dhënat rreth hulumtimeve të bëra në krijuam një zgjidhje optimale për
problemet që hasem më lartë. Kjo zgjidhje parasheh ofrimin e një ueb aplikacioni i cili
mundëson një mjedis interaktiv për të gjithë studentet dhe kompanitë e bizneseve po ashtu
paraqet një hapësirë bashkëpunuese për studentet si dhe lehtësim të punës së qendrave të
karrierës.

18

3 DEKLARIMI I PROBLEMIT
Çdo kampus universitar tashmë operon me qendrat e tyre të karrierës, numri i madh i studenteve
dhe numri çdo ditë në rritje i kompanive të interesuara për të angazhuar në praktikë student të
ndryshëm ka bërë që të rritet nevoja për një inkorporim të studenteve dhe kompanive në një
vend ku ata do të mund të lidheshin më lehtë ndërmjet vete. Problemet e kampuseve
universitare lindin në momentin kur kompani të caktuara kërkojnë student adekuat dhe specifik
për një lëmi të caktuar dhe në atë moment me e mira që mund të bëjnë punëtorët e kampuseve
është që ata ti dërgojnë një ofertë me anë të një e-maili të gjithë studenteve pa pasur mundësi
që të bëjnë një selektim adekuat. Por, shtrohet pyetja a mund të bëhet më shumë në eliminimin
e kësaj forme jo efikase të informimit?
Një tjetër problem është se studentet nuk mund të shprehin interesat e tyre se në çka janë më të
aftë dhe më të interesuar për të punuar, ata nuk mund ta vendosin veten në shënjestër të
kompanive që janë duke kërkuar persona të kualifikuar siç janë ata. Nëse ju jeni një student
p.sh. i shkencave kompjuterike por për një kohë pranoni oferta vetëm nga programe të tjera ju
pas një kohe nuk do t’i kushtoni vëmendje e-mailave të qendrës së karrierës. Pra, më e udhës
do të ishte ju të targetoheshit për punët që jeni në gjendje ti kryeni.
Në mjedise ku ka persona të ndryshëm dhe biznese të ndryshme është mjaftë e rëndësishme të
mos keqpërdorën të dhënat personale, si dhe të mos shfrytëzohet ai mjedis për diçka tjetër pos
asaj që është destinuar. Po ashtu, të mos shfaqen përmbajtje që nuk janë në përputhje me
rregullat e kampuseve dhe institucioneve të arsimit të lartë si dhe ato përmbajtje të mos jenë
ofenduese për të tjerët, për këtë duhet ti kushtojmë shumë rëndësi aspektit të sigurisë.

4 METODOLOGJIA
Në këtë kapitull kemi paraqitur qasjen e punës dhe metodat e përdorura në këtë punim që si
qëllim ka zgjidhjen e problemeve të deklaruara më lartë. Metodologjinë tonë e kemi bazuar në
shfletimin e literaturës, zhvillimin dhe testim e ueb aplikacionit:
Shfletimi i literaturës. - Kryesisht burimet e përdorura janë burime sekondare të të dhënave
të marruar nga literatura dhe hulumtime të më hershme në fakultet, libra përkatës, revista
shkencore si dhe nga autor që tashmë kanë një bagazh të lartë akademik.
Zhvillimi i ueb aplikacionit. - Zhvillimi i ueb aplikacionit është bërë duke përcaktuar modulet
dhe rolet e përdoruese të ndryshëm, e më pastaj duke krijuar dizajnin e faqes se si duket për
secilin përdorues e më pastaj duke e koduar në mënyrë që me qenë një ueb aplikacion dinamik
dhe me pas ndërlidhje dhe shkëmbim të informatave në mes të përdoruesve të ndryshëm.
Testimi. - Pas zhvillimit të ueb aplikacionit është bërë edhe testimi i të gjitha pjesëve të ueb
aplikacionit në aspektin e sjelljes, dinamizmit dhe ruajtjes së të dhënave si dhe përshtatshmërisë
në pajisje dhe shfletues të ndryshëm të ndryshëm. Vegla e përdorur për testim është Google
Chrome DevTool ndërsa lloji i testimit që është e përdorur Black Box Testing.

5 REZULTATET
Në këtë kapitull do të shfaqen rezultatet e fituara dhe puna e kryer për zgjidhjen e problemeve.
Në kuadër të nxjerrjes së rezultateve dhe ofrimit të zgjidhjeve për problemet e shfaqura pas
hulumtimit, kemi zhvilluar një ueb aplikacion i cili i përmbush kërkesat e pjesshme me qëllim
të ofrimit të zgjidhjeve dhe rezultateve të kërkuara.

RAST STUDIMI : “UBT CAMPUS”
Me qëllim të ofrimit të një ambienti të përbashkët për student, qendra të karrierës dhe
biznese të ndryshme kemi paraparë zhvillimin e një ueb aplikacioni të emëruar “UBT
CAMPSUS” të cilin mund ta shihni në fotografinë më poshtë:

Figura 3 Ballina e ueb aplikacionit UBTCAMPUS

Duke hulumtuar dhe shqyrtuar literaturën vijmë në përfundim që një aplikacion i tillë do të
ishte më i vlefshëm nëse do të mund të përdorej edhe në pajisje mobile. Dhe, sipas kësaj
vendosem të zhvillojmë një ueb responsive i cili do të ishe i qasshëm nga të gjitha pajisjet
qofshin ato mobile apo desktop.

Figura 4 Pamja responsive në desktop me rezolucion 1543 x 799 pixela

Figura 5 Pamje responsive në një rezolucion tjetër që është 1055 x 765 pixela

Përveç përdorimit në desktop pajisje do të kemi edhe përdorim dhe përshtatje edhe në pajisje
mobile:

Figura 6 Pamje responsive në pajisje mobile. Majtas në iPhone 6plus dhe djathtas në Samsung
Galaxy S5

Një pjesë mjaftë e rëndësishme është edhe kontrolli i autorizimeve i cili përmes sesionit
kontrollon të drejtat e përdoruesit dhe përcakton qasjen në shërbimet e ofruara nga qendra e
karrierës, ku garantohet që vetëm studentet të kenë qasje në shërbime të ofruara. Më poshtë
mund të shihni pamjen që shfaqet tek përdoruesi i cili nuk është i kyçur por vetëm ka vizituar
ueb aplikacionin ku i tërhiqet vërejtja që për të parë shërbimet duhet të qaset.

Figura 7 Pamja e pjesës së shërbimeve para qasjës

Pas qasjes të përdoruesit varësisht se çfarë roli keni atëherë edhe do të ju shfaqet përmbajtja në
ueb aplikacion, me këtë rast për një student pamja do të ndryshonte tek pjesa e shërbimeve, ku
ai do të mund të ju qasej shërbimeve të ofruara në ueb aplikacion.

Figura 8 Shfaqja e shërbimeve pas qasjes

Një pjesë e rëndësishme në kujdesin ndaj përdoruesve të ueb aplikacionit është mundësia e tyre
për të pasur mundësi të ndërrojnë fjalëkalimin dhe të editojnë të dhënat e tjera personale, këtë
e kemi ofruar si opsion duke përdorur menu rënëse pas qasjes së përdoruesit.

Figura 9 Pamja e menu-se për mundësi të editimit të llogarisë personale

Figura 10 Pamja e faqes ku mund të ndërrohet paswordi

Figura 11 Pamja e faqes ku mund të editohen të dhënat

Kontrollimi i ofrimit të përmbajtjeve të ndryshme për përdorues të ndryshëm është bërë me anë
të ID së përdoruesit e cila është marr nga sesioni i cili është loguar në ato momente, më poshtë
është pjesa e kodit që e tregon mënyrën së si është zhvilluar ajo pjesë:

Figura 12 Kodi i përcaktimit të llojit të userit

Gjatë zhvillimi të log in formës është treguar kujdes edhe në pranimin e inputeve pasi që ka
mundësi që në mos kontrollim të inputeve të shkaktohet SQL injection dhe të na humbin të
gjitha të dhënat në data bazën e aplikacionit.

Figura 13 Login forma e aplikacionit e validuar

Po ashtu e një rëndësie të veçantë në sigurinë e aplikacioneve në ditët e sotme është edhe
shmangja e brut force sulmeve e kjo shmangie është bërë duke përdorur captcha pas tentativës
së tret të gabuar të të dhënave, ku për të vazhduar më tutje ju duhet të dëshmoni që nuk jeni një
robot (makine apo kompjuter që zhvillon brut force sulme).

Figura 14 Kërkesa për të treguar se ju nuk jeni robot pas tentativës së tret të dështuar për tu loguar

Mirëpo, pasi që shumë njerëz ndodhë që të harrojnë fjalëkalimet e tyre kemi paraparë edhe
mundësinë e resetimit të fjalëkalimit ku përdoruesit i dërgohet një link përmes emailit më të
cilin e ka hapur llogarinë në ueb aplikacion.

Figura 15 Pamja me njoftimin për e-mailin e pranuar për të ndërruar fjalëkalimin

Figura 16 Pamja e e-maili të pranuar për të resetuar paswordin

Figura 17 Pjesa e kodit për dërgim të linkut për resetim të paswordit

Pjesë tjetër e rëndësishme është validimi i inputeve pasi që pranimi i inputeve jo të duhura qon
në çrregullime të aplikacionit, si dhe me validimin e tyre ne mund të kërkojmë fushat të cilat
janë patjetër të nevojshme për t’u mbushur.

Figura 18 Pamja e kontakt formës e cila i ka inputet e validuara

Figura 19 Pamja e një pjese të kodit për validim me ajax dhe jquery

Pjesë e rëndësishme e këtij punimi është edhe krijimi i hapësirës interaktive në mes të bizneseve
dhe studenteve. Kjo hapësirë është mundësuar me krijimin e një lloj portali të punës përbrenda
këtij ueb aplikacioni ku kompanitë do të mund ti shfaqnin ofertat për studentet, siç mund të
shihni më poshtë në foto:

Figura 20 Hapësira e kompanive për të shtuar një punë apo një internship për studentet

Po ashtu, kompanitë do të kenë mundësinë edhe të menaxhimit të punëve që i kanë shtuar.

Figura 21 Hapësira e kompanive për të menaxhuar punët

Krijimi i kësaj hapësire për kompani do të ishte i paarsyeshëm nëse nuk do të krijohej hapësira
për student në mënyrë që ata me i shikua këto punë, me i pa përshkrimet e punëve dhe me
mund me aplikua për ato punë.

Figura 22 Faqja ku studentet munden me i shikua punët e postuara

Figura 23 Faqja ku studenti mundet me u njoftua me punën dhe me aplikua online

Po ashtu, për me u qas sa më shpejt tek puna e kërkuar fillimisht kemi lënë mundësinë që me
mund me kërkua brenda faqes në bazë të job title, company name or location:

Figura 24 Kërkimi duke përdorur titullin e punës

Figura 25 Rezultatet e shfaqura nga kërkimi në bazë të titullit të punës

Testimet rreth përformancës së ueb aplikacionit
Përveç testimeve në siguri te ueb, validim dhe input forma të cilat i gjeni më lartë kemi bërë
edhe testim në përformancën e ueb aplikacionit në mënyrë që me ofrua një zgjidhje që do të
ishte e këndshme për t’u përdorur nga ana e përdoruesve. Google DevTools ofron një mundësi
të testimit duke testuar FPS( Frames Per Second) ku në rast se në barin e FPS nuk ka vijë të
kuqe mbi të i bije që nuk ka ngadalësim në përformancën e uebit dhe është i këndshëm për t’u
përdorur nga ana e përdoruesve.

Po ashtu testime kemi bërë edhe në ekzekutimin e aplikacionit në pjesën më të ngarkuar dhe
nga kjo është parë se ky ueb aplikacion nuk është i ngarkuar edhe në rastin kur nuk e kemi
Cache e aktivizuar faqja loadohet mjaftë shpejt.

Figura 26 Shpejtësia e ekzekutimit të ueb aplikacionit pa Cache(majtas) dhe me cache të
aktivizuar(djathtas)

Konkludimi në bazë të rezultateve të fituara
Pas testimeve të zhvilluara në ueb aplikacionit tonë “UBT CAMPUS” kemi ardhur në
përfundim se ky aplikacion ofron ambient të përshtatshëm në të gjitha pajisjet dhe në të gjithë
shfletuesit, po ashtu nga testimet është parë se ky aplikacion ofron një ambient të sigurt për të
shkëmbyer informacione.

6 PËRFUNDIMI
Nga hulumtimi i bazuar në të dhëna sekondare dhe nga njohuritë e marruara në fakultet, shikimi
i rasteve të ndryshme të menaxhimit të qendrave të karrierës nga kolegje të ndryshme kemi
ardhur në përfundim të ofrimit të një zgjidhje softuerike e cila ofron një mjedis të përshtatshëm
për të gjitha palët e interesit dhe përpos mundësisë së shkëmbimit të informatave ata të
ndiheshin të sigurt që të përdornin atë mjedis pune.
Me anë të këtij punimi ofrojmë një mënyrë më të mirë të menaxhimit të qendrave të karrierës
së institucioneve të arsimit të lartë si dhe cilat do të jenë masat e sigurisë që do të merreshin në
ato aplikacione që do të bënin atë menaxhim. Ajo çka zhvilluam në bazë të hulumtimit të bërë
është mënyra më e mirë për të pasur qasje sa më të gjerë, një ueb aplikacion responsive.
Zhvillimi i ueb aplikacionit “UBT CAMPUS” është bërë në bazë të njohurive paraprake në
teknologjitë: php, javascript, jQuery, ajax, html, css dhe Bootstrap framework.
Pas zhvillimit të formave të para kemi paraparë edhe rreziqet që mund të shfaqen dhe kemi
marr masa edhe në sigurinë e ueb aplikacionit, ku përveç validimeve të input formave kemi
shmang brut force sulmet si dhe kemi bërë kontrollin e përmbajtjes që do të shfaqet tek
përdoruesit specifik. E tërë kjo punë është bërë duke ndjekur rekomandimet për një ueb sa më
të sigurt. Në mënyrë që me qenë sa më të sigurt rreth përdorimi të një aplikacioni të tillë kemi
bërë edhe testime në aspektin e sigurisë dhe përshtatshmërisë në platforma të ndryshme, testime
këto që i gjeni më lartë.
Pas zhvillimit ky ueb aplikacion u testua për responsivitet në pajisje me rezolucione te
ndryshme duke u nisur nga pajisjet mobile e deri tek desktop pajisjet me rezolucion të madh.
Ueb aplikacion i ndërtuar mundëson qasje të studenteve në treg të punës, shkëmbim te
informatave me njeri tjetrin, menaxhim më të lehtë të qendrave të karrierës, mundësi për
kompani që me i shfaq ofertat e tyre si dhe me hulumtua tregun e punës më lehtë.
Edhe pse ueb aplikacionet për momentin përbejnë trendin në botë sa i përket përdorimit të të
gjithë aplikacioneve, me daljen e smartphoneve numri i përdoruesve të aplikacioneve mobile
është duke u rritur shumë dhe në një të ardhme të afërt zgjidhja responsive (përshtatja për
pajisje mobile) nuk do të mjaftojë dhe për të plotësuar këtë aspekt si zgjidhje më të
përshtatshme e mendojmë kombinimin e ueb aplikacioneve me aplikacione mobile duke
përdorur kros platforma dhe web shërbime për të mundësuar shkëmbimin e informacioneve
apo resurseve, zgjidhje kjo që mendojmë ta inkorporojmë në të ardhmen edhe në aplikacionin
tonë.

